
Peqqginnissaqarfimmi paaqqutarinniffinnilu assaat eqqiluitsuutinnissaat sulliseqarnerlu
pillugit ilitsersuut

Ullog 10.november 2016

Aallagqaasiut

Anigugassaanngitsumik nappaatillit amerliartorne-
rat tappiorannartullu toqunartogarnerit antibiotika-
nut akiuussinnaassusillit amerliartornerat iluti-
galugu, tunillaanaveersaarnissaq anguniarlugu
eqgiluisaarnikkut iliuusegarneq qitiutillugu sammi-
negarnissaanut pisariaqartitsineq annertusivoq.
Tamatuma peqatigisaanik nakorsaanermut peg-
gissaanermullu negeroorutit allanngorput, nap-
parsimavimmi  uninngasarneq sivikilliartorpoq
amerliartuinnartullu napparsimavimmut uninnatik
misissorneqarlutillu  naammassillugit nakorsar-
neqartalerput. Tunillaanaveersaarnissaq anguni-
arlugu eqqiluisaarnissamut maleruagassat taa-
maasillutik napparsimavimmiinnaanngitsoq aam-
mali peqqissaavinni, peqggissaasogarfinni, nakor-
siartarfinni, kommunini utoggaat angerlarsimaffiini
najugagarfiinilu  kiisalu piginnaanngorsaqgiffiini
atuutilersinneqassapput.

Napparsimasut nakorsartittut innuttaasullu peqqis-
sarnegartut/paaqgquttarineqartut nappaammik tu-
niluuttumik tunillannegarnissamut ganinnerusutut
naatsorsuutigisariagarput. Tamatuma saniatigut
tappiorannartunik nappaategalersitsisartunik im-
magalu antibiotikanut akiuussinnaalersimasunik
timaanniittulinnik ilaqartarput.

Eqqgortumik iliornikkut assaat eqqiluitsuutinnissaat
sullisillu aqqutigalugit mingutitsineq tunillaanerlu,
ilitsersuummi matumani pinegarput.

Siunertaq saaffigisallu

llitsersuusiornermi napparsimasut/innuttaasut
peqginnissaqarfimmi paagqutarinniffinnilu  sulisut
akornanni  nappaatit tuniluuttut ikilisinnissaat
pingaarnertut siunertaavoq. Napparsimasunut,
innuttaasunut sulisunullu isumannaallisaanissaq
anguniarlugu, assaat eqqortumik periuseqarluni
eqqiluitsuutinnissaasa pingaarutegassusaanik
nakkutillinerup  annertusinegarnissaa  kissaa-
taavortaag.

Sullisit ilusissaannut piumasaqaategarnermi pillo-
rissuseq isikkorluunniit pinnagit eqgiluisaarnissa-
mulli tunngasut kisimik isummerssornermi tun-
ngaviupput.

llitsersuut Pegginnissagarfimmi, paaqqutarinnif-
finni tassalu napparsimaveqarfimmi, peqgissaa-
vegarfinni, kommunini peqgissaanermik sulialinni,
napparsimaviit avataanni nakorsiartarfinni ilaatigut
kigutilerisuni, timimik sungiusaasuni, isigalerisuni

assigisaannilu aqutsisunut sulisunullu tunnga-
titaavoq.

Eqgiluisaarnermi piumasagaatit nalinginaasut

Peqgginnissagarfimmi paagqutarinniffiusunilu suli-

sut napparsimasunik/innuttaasunik taakkulu timi-

minnit aniatitaannik, avatangiisaannik pigisaannil-
luunniit attuisartut tamarmik...

1. eqqortumik assamminnik eqqiluitsuutitsinis-
saminnut ajornanngitsumik periarfissaqartari-
agarput,

2. ikusik qulaallugu naatsunik talilinnik atisagar-
tassapput, ( eqqgiluisaarnissamut tunngatillugu
immikkut ittunik piumasaqgaateganngippat),

3. inummut illersuutaasinnaasunut naapertuuttut
ajornanngitsumik pissarsiarisinnaassavaat.
Piumasagaatinik eqquutitsisinnaanissamut tun-
ngaviusunik periarfissiinissamik qulakkeerinissaq

sulisitsisup akisussaaffigaa.

Assaat eqqiluitsuutinnissaat

Eqgortumik assaat eqgiluitsuutinnerat imminut
allanilluunniit tunillaasinnaanermut pitsaaliuutaa-
sut uppernarsilluarneqgarnersaraat.

Peqginnissagarfimmi paagqutarinniffinnilu eqqilui-
tsunik attuilersinnani, mingunnartulerisimanermi
aaqgatinillu atuereernermi, assaat eqqiluitsuutin-
negassapput. Assaat tappiorannartuiaammik sprit-
imik 70-85%-imik amerissaammik akusamik tap-
piorannartuiarnegarsinnaapput aamma/imaluunniit
gagorsaaserluni imermut asannegarsinnaallutik.
Assannut tappiorannartuiaat sunniuteqarluarmat,
atulertornegarsinnaammat amermullu panernan-
ngimmat toqgaqaagassatut innersuunneqarpoq.

Nalinginnaasumik makku maleruagassaapput:
Assaat panerlutik ipiippasippata tappioran-
nartuiaat toggarnegassaaq. Assaat masappata
ipertuppatalu imaluunniit napparsimasog/innut-
taasoq tuniluussinnaasumik timmippat, assaat
asannegassapput  tappiorannartuiarneqarlutillu.
l[tummat, inussat akorni, inussat nuui, kullut as-
saat qaavi paffillu tappiorannartuiarnissaat/-
asannissaat pingaarutegarpoqg. tallit nappar-
simasumut atuumatinnegarsimappata taamaasil-
lutillu  mingutinneqarsimasinnaappata, taakku
aamma tappiorannartuiarneqassapput/asanne-
gassapput. Atisat takisuunik talillit, nalunaaqu-
taaggat, assammiut pinnersaatillu paffinniittut allat
eqqortumik assaat eqgiluitsuutinniarnissaannut
akornutaapput. Taamaammat nalunaaqutaaqgat,
assammiut pinnersaatillu allat assanni paffin-

nilu/tallinilu atornegassanngillat. Pinersaataasin-
naasut allat avatangiisinut atuussinnaassanngillat.

Sulliseqarneq

Sullisit tassaapput tunillannartumik tuniluutitsina-
veersaarluni toggaannartumik imaluunniit atisat
gaagut atisassat.

Peqginnissaqarfimmi paaqgqutarinniffinnilu sullisi-
gineqartartut nalinginnaasut tassaapput, suliartor-
nermi atineqartartut soraarnermilu peerlugit error-
tassanngortinnegartartut  tassaagajuttut  qgarliit,
kiateq, tujuuluarag aamma/imaluunniit kjuuli
("atorfimmi ilisarnaaqutigalugu atisat”) imaluunniit
atisat gaagut kittili matoggasoqg.

Saniatigut atisanik allanik pisariaqartitsisogarpat
soorlu gitequtinik, tujuuluagganik talii naatsunik,
aaganngitsunik nasartaatinillu, taakku sullisinut
ilaasutut naatsorsuunnegassapput.

Sullisit suliffimmiitinnegarlutik tassani errornegart-
arlutillu aserfallatsaalineqassapput.

Sullisit sulisunut ataasiakkaanut illersuutitut isigi-
neqanngillat (immikkoortup tullia takuuk) immik-
kullu ittunik suleriaaseqarnermi illersuutaasussatut
naatsorsuussaanatik. Sullisit atortullu immikkut
ittut suleriaatsini immikkut ittuni soorlu timimut
appakaalluni suliagarnermi atorneqartartut ma-
tumani pineganngillat.

Suliat ilarpassuisa silami suliarineqartartussaane-
rat pissutigalugu gaatiguut silami atugassiat suli-
sut ilaannut sullisaapput. Taakku silami sullisitut
isiginegarput.

Qaatiguut gaatiguutuinnaq atorneqartut sullisitut
isiginegarsinnaanngillat.

lllersuutit

lllersuutit sullisit mingutsinneqgarnissaannut atui-
sumullu kiinnakkut imaluunniit sumiluunniit am-
mikkut serpartinnissamut illersuutit tassaagajup-
put saaliaqutit plastikkit, Kittili, ganermut assiaqut,
aaqgatit imal isarussat. Assersuutigalugu Kkittilit
imermik  pitarsinnaajunnaarsitat atuisumut il
lersuutaapput tamatumunngalu piumasagaatinik
eqquutitsisussaallutik. ~ Siuliani  ogaatiginegare-
ersutut sullisit nalinginnaasut immikkut iller-
suutaanatik sullisaannaapput.

Sullisit agqutigalugit mingutitsineq tunillaa-

nerlu:

e Sullisit ullup suliffiup ingerlanerani tappioran-
nartunik pingaartumik napparsimasup/innut-
taasup amianeersunik, avatangiisaaneersunik
inummillu namminermeersunik mingutsinne-
gartarput.

e Suleriaatsit napparsimasumut/innuttaasumut
taassumaluunniit avatangiisaanut ganoq at-
tuumatiginissamik piumasagaatitallit ganoq
annertutiginerat,  mingutsinneqarsinnaaner-
mut apeqgutaavoq.

e Sulliseqarnermi mingutsinnegarnerpaajusartut
tassaapput nassat nalaat, kaasarfiit atsipaallu.

e Sullisit aavinik kangujarteralunilu siaarti-
tsisarneq assannik aanillu mingutitsinissamut
mingutitsegginnissamullu agqutaavoq.

e Sullisit aallit tappiorannartunik siammarteri-

sinnaaneq annertusisittarpaat (pingaartumik
atsipaatigut).
Sulinerup aallartilernerani soraarnermilu atisat
taarserneganngippata, suliffiup angerlarsi-
maffiup sumiiffigisalluunniit allap akornanni
tunillaasogarsinnaanera annertusissaagq.

e Tappiorannartut annoraaminermiittut errorsi-
sussanut tuniluussinnaapput.

Qanogq isinerani sulliseqartogartariagarpa?
Ataatsimut isigalugu sulisut napparsimasunik
sanngiillisimasunilluunniit misissuisut, nakorsaa-
sut, peqgissaasut imaluunniit piginnaanngor-
saaqqittut atisaallu ikiugaannut, taakkulu timi-
minniit aniatitaannut imaluunniit avatangiisaannut
ganittunut soorlu ogorutaannut toggaannartumik
attuussinnaasut, naatsunik talilinnik sullisegartari-
agarput.

Sulisut eqqiluisaarnissamut annertuumik piumasa-
gaatitalinnik suliallit assersuutigalugu tappioran-
nartuiaasut imaluunniit errorsisarfinni errortalerisut
kiisalu sulisut mingulinnik suliallit soorlu eqqi-
aasut, errortuisarfimmi suliassanik suliagartut,
errortassalerisut, eqgagassalerisut imaluunniit
tunillannartulinnik allanik assersuutigalugu aa-
viisarfimmi suliallit.

Sumi sullisegartogassava?

Sulisitsisut suliffinni makkunani sulliseqartitsisari-

agarput:

o Napparsimavinni, peggissaavinni, peqqgissaa-
soqarfinni nunagarfinnilu nakorsiartitsivinni

e Utoggaat illuini, utoggarnut paaqqutarialin-
nullu inissiani assigisaannilu

e Angerlarsimafimmi peqgissaanermi

e Peqgissaasuni angerlarsimaffinnut orniguttar-
tuni

e Ambulance-mik angallassisartuni

o Nakorsiarfiit napparsimasunik ganimut sullis-
siviit imaluunniit illersuuteqarnissamik pisari-
aqartitsiviusartut assersuutigalugu kigutilerivi-
it, timimik sungiusaaviit assigisaallu.

Sullisit suliffimmiitinneqarlutik errorneqartarlutillu
aserfallatsaalineqassapput.

Suliffinni allanilu pissutsit

Peqqinnissamik sullissisut inunnik peqqgissunik
aamma/imaluunnit sanngiillisimanngitsunik atta-
veqartut- peqqissaanermik-, nakorsaanermik-
imaluunniit piginnaanngorsaaqginnermik suli-
agangitsut, timimeersunik ammimilluunniit attui-
nissamut navianartorsiunngitsut .sulliseqartaria-
ganngillat. Angerlarsimaffinni ikiortit napparsima-
sunik sanngiillisimasunilluunniit misissuinermik,
nakorsaanermik peqgissaanermilluunniit suli-



aganngitsut imal. timimeersunik ammimilluunniit
attuinissamut navianartorsiunngitsut soorlu ikiortit
eqgqgiaanermik pisiniussinermilluunniit taamaallaat
suliallit aamma sulliseqartariaganngillat.

Piumasagaatilli pingasut piumasagaatini nalingin-
naasuni taanegartut uku eqquutsinnegartariagar-
put: Assaat eqgiluitsuutinnissaat, naatsunik talilin-
nik sulliseqarnissaq, illersuutissanillu pissarsisin-
naanissag. Piumasagaatit taakku angerlarsimaf-
finnut orniguttartunut aamma atuupput.

Sullisip ilusaa

Eqgortumik assaat egqiluitsuutinnissaannut atsi-
paatigullu avatangiisinut tagiuteqgajaasartutigut
mingutitsinnginnissaq anguniarlugu, sullisit ikusik
qulaallugu naatsunik taleqassapput. Atisat qaagut
sullisit atisat asserlugit matoggasuussapput.
Sullisip ilusaa atuisup suliaanut naleqqussagaas-
saag.

Eqqiluisaarnissag eqqgarsaatigalugu sullisip sa-
pinngisaq tamaat avatangiisinut attuutsinnaveer-
saarnissaa soorlu siniffiliornermi assigisaannilu
pingaarutegarpogq. Taamaammat sullisit sapinn-
gisag tamaat ilorrisimaarsinnaaneq apeqqutaatil-
lugu attuumasuusariagarput. Sullisit  sulisilluni
natermut attuussaassinnaassanngillat.

Qitequtit avatangiisinut tagiussinnaanngorlutik
nivingaannassanngillat.

Sullisit gaagut tujuuluit takisuunik talillit napparsi-
masunik toggaannartumik sullissinermi imaluunniit
eqqiluitsunik  soorlu  errortanik, nerisassanik
imaluunniit mingulinnik soorlu aavikkanik nap-
parsimasunullu atortunik salinneganngitsunik suli-
agarnermi atorneqassanngillat.

Tujuuluit naatsunik talillit aaganngitsullu ator-
neqarpata, taakku sullisitulli suliffimmiitinneqarlutik
errornegartarlutillu taarsernegartassapput.

Nutsat asserlugit tuillu tikillugit nasartaatit anno-
raaminermik napparsimasumut/innuttaasumut
taassumaluunniit avatangiisaannut imaluunniit
immikkut eqgiluitsunut  mingulinnulluunniit — at-
tuussaassinnaasumik nivingasoganngippat, ator-
neqarsinnaapput. Nasartaatit peqginnissagarfimmi
annoraaminernik  errorsisarneq naapertorlugu
tassalu minnerpaamik 80°C-imik kissassusilimmi
errornegarsinnaasuussapput.

Sullisip atornissaa:

Suliffimmi eqgiluisaarnissamullu piumasaqgaatinut
naapertuuttumi atisat taarsernegassapput. Suli-
artornermi errortamik sullisilertoqassaaq soraar-
nermilu  sullisit  peerneqarlutik  errortassan-
ngortinnegassapput. Sulinerup nalaani sullisit
ersitsumik mingutsinneqarpata taarsernegassap-
put.

Angerlarsimaffinnut ornigullutik peqgisaasut atisa-
nik taarsiinissamut tamatigut periarfissagartanngil-
lat sulinertillu angerlarsimaffimminniit toggaan-
nartumik aallartittarsinnaasarlugu. Taamaattogar-
tillugu sulisut sullisit sulisitsisumit erroreerlugit
poortorlugillu tunniunnegartut, sivikitsumik anger-
larsimaffimminni eqqiluitsumiitissinnaavaat. Sullisit
errortassat plastikposini matogqasuniitillugit sulif-
fimmi errorsisarfimmukaanneqartassapput.

Sullisit gaavisigut nammineq pigisamik qaati-
googaraanni pisariagartillugu sullisit qaatigut Kkit-
tililernikkut ~ sullisit ~ mingutsinnegannginnissaat
immikkut iliuuseqarfigisariagarpog.

Atortut

Sullisinik togaaniarnermi eqgqiluisaarnissami pis-
sutsit arlallit ilaatigut tappiorannartut bakteerissat
annoraaminernut assigiinngitsunut nipissinnaane-
rat'uumasinnaanerat kiisalu annoraamernit bak-
teerissanit  pitarnegarsinnaanerat  pingaarute-
garput. Annoraaminernut allanut sanilliullugu
bomuld-i nalinginnaasumik bakteerissanik nipiffi-
gineqgarsinnaannginnerullunilu  sivikinnerusumik
uumaffiusinnaavoqg. Akerlianilli polyester bomuld-
imut sanilliullugu  bakteerissanit  pitarneqar-
sinnaannginneruvog.

Annoraamernit taakku marluk sullisissatut ator-
negarnissaat peqgqinnissaqarfimmilu akuleriissin-
nissaat innersuussutaavoq. Taamatuttaaq in-
nersuussutaasutut  kissassusilimmi sullisit er-
rorneqarsinnaanissaat pingaarutegarpoq.

Errorsineq

Sullisinik  errorsineq isumaginninnerlu  amer-
lasuunik immikkoortortagarpoq tassaasunik:
Errortassanik isumaginninneq, errorsineqg/tappio-
rannartuiaaneq, errortanik uninngatitsineq, anno-
raaminernik errortassanik errortanillu isumagin-
ninnermut angallassinermullu atatillugu malerua-
gassat. Tamakku tamarmik isumaginegarneranni
errortat mingutsinnegannginnissaat errortassanillu
isumaginninnermi avatangiisinik sulisunillu min-
gutitsinnginnissag aalajangiisuuvoq.

Sullisinik errorsineq isumaginninnerlu — Peqgin-
nissagarfimmi annoraaminernik allanik errorsiner-
tut isumaginninnertulli, ilisimasanik tunngavegar-
luni suleriaatsimik nakkutillinermik uppernarsaa-
nermillu piumasagaatitalimmik suliassaavoq. Tuni-
luutsitsinnginnissag anguniarlugu eqgiluisaarnis-
samut piumasagaatit malinnegartariaqarput.
Eqqiluitsuunissamut piumasaqgaatinik eqquutitsini-
araanni minutsini qulini minnerpaamik 80°C-imik
kissassusilimmi  errorsisogassaaq imaluunniit
taamatulli sunniuteqartumik tappiorannartuiaaso-
gassalluni.

Kigutilerivinni nakorsiartitsivinnilu allani minne-
rusuni 60°C-inik kissassusilimmi sivisunerusumilli
tassalu nalunaaqquttap akunnera ataaseq inorna-
gu sullisit errorneqarsinnaapput, imerlu errorsi-
vikog atogginnegassanani. Errorsiviit nutaa-

liaanerusut taama errorsisinnaanngorlugit inissin-
negarsinnaapput.

Angerlarsimaffimmi sullisinik errorsineq naamma-
ginarnersoq uppernarsaatissaganngilag. Nakorsi-
artarfinni mikisuni allamik periarfissaganngippat
tappiorannartunik mingutitsineq anikillisinniarlugu
sullisit erroreerneranni manissarneqartariagas-
sapput panersiivimmiluunniit minutsini 30-ini pa-
nerserneqassallutik.

Ikaarsaarnermi maleruagassat

Sullisinik ilitsersuummi piumasaqgaatinut naaper-
tuuttunik pissarsinissami, suliffimmi sullisinik nu-
taanik pisiniarnissamut isumagatigiissusiornissaq
siulleq utaggimaarnegarsinnaavog.

Sulisitsisut sulisunut sullisegartsinneqanngitsunut
tapisititsisarsimasut tamatuma atorunnaarsinnis-
saanut atuutitsiunnaarnissamut naammaginar-
tumik piffissaliinissaq maluginiagassaraat.

Nunatsinni Nakorsaanegarfik, ulloq 10.november 2016

Henrik Trykker
Nunatsinni Nakorsaaneq

Inatsit tunngaviusoq:

¢ Nappaatit tunillaassuuttut akiorniarlugit iliuutsit pillugit Inatsisartut peqqussutaat nr. 20 novembarip
12-ani 2001-imeersoq kingorna allannguuteqartsinneqartoq.

Najogqutarinegartut:

e Dansk Standard. Styring af infektionshygiejne i sundhedssektoren: Del 2: Krav til hAndhygiejne samt
Del 8: Krav til vask og handtering af tekstiler til flergangsbrug.

[litsersuut 2013-imi apriilip ulluisa 15-anni ilitsersuummut taartaavoq

